
           N A C R T 

  

Na osnovu člana 34. Zakona o obrtu i srodnim djelatnostima u Federaciji BiH (“Službene novine 

Federacije BiH”, broj 75/21), člana 24. Zakona o unutrašnjoj trgovini (“Službene novine Federacije 

BiH”, br. 40/10 i 79/17), člana 11. Zakona o ugostiteljskoj djelatnosti (“Službene novine Federacije 

BiH”, broj 32/09) i člana 21. i člana 116. Statuta Grada Zenica („Službene novine Grada Zenica“, 

broj 5/15) Gradsko vijeće Zenica na sjednici održanoj dana ___. ___. 2023. godine, donosi  

  

ODLUKU 

o radnom vremenu 

 

DIO PRVI – OSNOVNE ODREDBE 

  

Ĉlan 1.  

(Predmet)  

Odlukom o radnom vremenu (u daljem tekstu: Odluka) utvrđuje se radno vrijeme poslovnih 

subjekata koji obavljaju djelatnosti iz oblasti trgovine, ugostiteljstva, turizma, obrtničkih i srodnih 

djelatnosti i drugih djelatnosti (u daljem tekstu: poslovni subjekti). 

 

Ĉlan 2.  

(Definicija pojmova) 

(1) Poslovni subjekat je registrovano pravno i fizičko lice koje obavlja poslove trgovinske, 

ugostiteljske, turističke, obrtničke i srodne djelatnosti u skladu s propisima kojima je uređeno 

obavljanje tih djelatnosti.  

(2) Nadležni organ je gradska služba uprave nadležna za poslove privrede, ekonomskog razvoja, 

poljoprivrede i poduzetništva. 

       

Ĉlan 3.  

(Radno vrijeme) 

(1) Radnim vremenom smatra se vrijeme obavljanja djelatnosti iz člana 1. ove odluke u kojem su 

poslovni subjekti dužni poslovati radi zadovoljavanja potreba građana. 

(2) Radno vrijeme poslovnih subjekata se može odrediti jednokratno ili dvokratno. 

(3) Radno vrijeme mora biti istaknuto na vidnom mjestu na ulazu u poslovne prostorije objekta.  

(4) Poslovni subjekti su dužni pridržavati se istaknutog radnog vremena.  

 

Ĉlan 4.  

(Minimalno radno vrijeme) 

(1) Minimalno radno vrijeme ne može biti kraće od sedam sati dnevno, a subotom pet sati, osim ako 

posebnim propisima nije drugačije određeno. 

 (3) Radna sedmica za sve djelatnosti iz člana 1. Odluke ne može biti kraća od šest radnih dana, 

osim ako ovom odlukom ili posebnim propisom nije drugačije određeno.  

 

DIO DRUGI - RADNO VRIJEME TRGOVAĈKIH OBJEKATA  

  

Ĉlan 5.  

(Radno vrijeme trgovaĉkih objekata)  

(1) Radno vrijeme trgovačkih objekata može trajati od 06,00 sati do 22,00 sata svakim danom.  

(2) Radno vrijeme benzinskih pumpi može trajati od 00,00 sati do 24,00 sata svakim danom.  

(3) Radno vrijeme dragstora traje neprekidno od 00,00 sati do 24,00 sata svakim danom.  



(3) Radno vrijeme kioska u kojima se obavlja trgovina na malo novinama, cigaretama i časopisima 

može trajati od 06,00 sati do 23,00 sata svakim danom.  

(4) Radno vrijeme tržnica i pijaca može trajati od 07,00 sati do 17,00 sati svakim danom, osim 

nedjeljom od 07,00 sati do 15,00 sati.  

(5) Radno vrijeme sajmova, izložbi i drugih povremenih načina obavljanja trgovačke djelatnosti u 

okviru manifestacija određuju organizatori događaja.   

 

Ĉlan 6.  

(Radno vrijeme robnih kuća i trţnih centara) 

(1) Radno vrijeme robnih kuća i tržnih centara može trajati od 06,00 sati do 22,00 sata svakim 

danom.  

(2) Izuzetno od odredbe iz stava (1) ovog člana, radno vrijeme poslovnih subjekata iz stava (1) ovog 

člana može trajati najduže do 00,00 sati u slučaju realizacije marketinških projekata unaprjeđenja 

prodaje.   

 

DIO TREĆI – RADNO VRIJEME POSLOVNIH SUBJEKATA IZ OBLASTI 

TURISTIĈKIH, OBRTNIĈKIH I SRODNIH DJELATNOSTI 

 

Ĉlan 7.  

(Radno vrijeme putniĉkih agencija)  

(1) Radno vrijeme putničkih i sličnih agencija koje se bave turističkom djelatnošću može trajati  od 

08,00 sati do 21,00 sat svakim danom.  

(2) Radno vrijeme putničkih agencija smještenih u robnim kućama, tržnim centrima, željezničkim i 

autobuskim stanicama i drugim sličnim objektima može trajati u skladu s radnim vremenom 

objekata u kojima se nalaze. 

  

Ĉlan 8.  

(Radno vrijeme objekata u kojima se obavljaju obrtniĉke i srodne djelatnosti) 

(1) Radno vrijeme objekata u kojima se obavljaju obrtničke i srodne djelatnosti može trajati od 

06,00 sati do 22,00 sata svakim danom.  

(2) Izuzetno, radno vrijeme pekara koje u svom sastavu osim proizvodnog imaju i prodajni dio 

može trajati od 00,00 sati do 24,00 sata svakim danom.  

 

DIO ĈETVRTI – RADNO VRIJEME UGOSTITELJSKIH OBJEKATA 

   

Ĉlan 9.  

 (Radno vrijeme hotela, pansiona i drugih smještajnih objekata) 

Radno vrijeme hotela, pansiona i drugih smještajnih objekata može trajati od 00,00 sati do 24,00 

sata svakim danom. 

 

Ĉlan 10.  

(Radno vrijeme ugostiteljskih objekata iz skupine restorani, barovi,  

catering objekti i objekti jednostavnih usluga) 

(1) Radno vrijeme ugostiteljskih objekata iz skupine "restorani", "barovi", "catering objekti" i 

"objekti jednostavnih usluga" može trajati od 06,00 sati do 02,00 sata narednog dana.  

(2) Radno vrijeme ugostiteljskih objekata iz skupine "barovi", koji imaju uslove za rad noću u 

zatvorenim prostorima "noćni bar", "noćni klub", "disko klub (disko bar) ", kao i salona za posebne 

prilike može trajati od 21,00 sati do 06,00 sati narednog dana.   



(3) Radno vrijeme ugostiteljskih objekata smještenih u robnim kućama, tržnim centrima, 

željezničkim, autubuskim, benzinskim pumpnim stanicama i drugim sličnim objektima može trajati 

u skladu s radnim vremenom objekata u kojima se nalaze. 

 

Ĉlan 11.  

(Radno vrijeme za novogodišnje praznike)  

Radno vrijeme ugostiteljskih objekata za vrijeme proslave novogodišnjih praznika na dane 01.01. i 

02.01. može trajati do 05,00 sati narednog dana.   

 

DIO PETI – NADZOR 

  

Ĉlan 12.  

(Nadzor)  

Nadzor nad provođenjem ove odluke vrši služba nadležna za inspekcijske poslove. 

 

DIO ŠESTI – KAZNENE ODREDBE  

 

Ĉlan 13.  

(Prekršaj i novĉane kazne)  

(1) Novčanom kaznom u iznosu od 100,00 KM do 500,00 KM kaznit će se za prekršaj osoba koja 

obavlja samostalnu poslovnu djelatnost ako odredi radno vrijeme suprotno odredbama ove odluke. 

(2) Za prekršaj iz stava (1) ovog člana kaznit će se pravno lice novčanom kaznom u iznosu od 

500,00 KM do 1.000,00 KM.  

(3) Za prekršaj iz stava (1) ovog člana kaznit će se odgovorno lice u pravnom licu novčanom 

kaznom u iznosu od 100,00 KM do 500,00 KM.  

  

 DIO SEDMI – ZAVRŠNE ODREDBE  

 

Ĉlan 14.  

(UsklaĊivanje)  

Poslovni subjekti koji obavljaju djelatnosti iz člana 1. ove odluke dužni su svoje radno vrijeme 

uskladiti s odredbama ove odluke u roku od 30 dana od dana stupanja na snagu.  

 

Ĉlan 15.  

(Stupanje na snagu) 

Ova odluka stupa na snagu osmog dana od dana objavljivanja u "Službenim novinama Grada 

Zenica".  

 

 

 

Broj:                                                                                               PREDSJEDAVAJUĆI 

Zenica,          GRADSKOG VIJEĆA ZENICA 

                                                                                                              Mirza  Husetić       

 

 

 

 

 

 

 



OBRAZLOŢENJE 

I PRAVNI OSNOV  

 

Pravni osnov za donošenje Odluke o radnom vremenu sadržan je u odredbama člana 34. Zakona o 

obrtu i srodnim djelatnostima u Federaciji BiH (“Službene novine Federacije BiH”, broj 75/21) 

kojim je propisano da se raspored minimalnog dnevnog i sedmičnog radnog vremena obrtnika, kao 

i minimalno radno vrijeme obrtnika u dane državnih praznika i neradne dane, za pojedine obrte 

utvrđuje propisom opštinskog, odnosno gradskog vijeća, člana 24. Zakona o unutrašnjoj trgovini 

(“Službene novine Federacije BiH”, br. 40/10 i 79/17) kojim je propisano da radno vrijeme i 

raspored dnevnog i sedmičnog radnog vremena prodajnih objekata, radno vrijeme u dane državnih 

praznika i neradnih dana u kojima je trgovac dužan poslovati, te radno vrijeme za tržnice, sajmove, 

izložbe i druge povremene načine obavljanja trgovine utvrđuje nadležni organ, člana 11. Zakona o 

ugostiteljskoj djelatnosti (“Službene novine Federacije BiH”, broj 32/09) kojim je propisano da 

radno vrijeme i raspored dnevnog i sedmičnog radnog vremena u ugostiteljskim objektima, radno 

vrijeme u dane državnih praznika i neradnih dana u kojima je ugostitelj dužan poslovati utvrđuje 

nadležni organ, te člana 21. i člana 116. Statuta Grada Zenica (“Službene novine Grada Zenica”, 

broj 5/15) kojima je propisano da Gradsko vijeće u okviru svoje nadležnosti donosi odluke i druge 

opće akte kojima se uređuju pitanja iz samoupravnog djelokruga Grada. 

 

II RAZLOZI 

 

Analizirajući propise i praksu drugih gradova, utvrđeno je da Grad Zenica, umjesto Odlukom o 

radnom vremenu, pitanje regulisanja radnog vremena, te prava i obaveze subjekata na teritoriji 

Grada Zenica, kao i pitanje nadzora nad istim, reguliše Odlukom o javnom redu i miru. S obzirom 

da je radno vrijeme pravnih subjekata iz oblasti trgovine, ugostiteljstva, turizma, obrtničkih i 

srodnih djelatnosti djelimično regulisano pojedinim odredbama Odluke o javnom redu i miru 

("Službene novine Općine Zenica" br. 7/05, 3/07, 9/11 i "Službene novine Grada Zenica" broj 

9/17), a Grad Zenica nije donio Odluku o radnom vremenu, ocijenjeno je potrebnim da se pristupi 

izradi iste, posebno što u naprijed navedenim materijalnim propisima postoji jasan pravni osnov, 

odnosno ovlaštenja za donošenje predmetne odluke. Pored naprijed navedenog, sve su češći 

zahtjevi udruženja poslodavaca za produženje rada (naročito ugostiteljskih objekata). 

 

Polazeći od naprijed navedenih zakonskih odredaba i činjenice da je radno vrijeme pravnih 

subjekata iz oblasti trgovine, ugostiteljstva, turizma, obrtničkih i srodnih djelatnosti djelimično 

regulisano pojedinim odredbama Odluke o javnom redu i miru, pripremljen je nacrt Odluke o 

radnom vremenu. 

 

III OBRAZLOŢENJE PRAVNIH RJEŠENJA 

 

Nacrtom Odluke regulisano je sljedeće: 

 

Dijelom prvim, članovima 1. – 4. propisuje se predmet normiranja, definicije pojmova, te radno 

vrijeme i minimalno radno vrijeme.  

Dijelom drugim, članovima 5. i 6. propisuje se radno vrijeme trgovačkih objekata i robnih kuća i 

tržnih centara.  

Dijelom trećim, članovima 7. i 8. propisuje se radno vrijeme poslovnih subjekata iz oblasti 

turističkih, obrtničkih i srodnih djelatnosti. 

Dijelom četvrtim, članovima 9., 10., i 11. propisuje se radno vrijeme hotela, pansiona i drugih 

smještajnih objekata, ugostiteljskih objekata, kao i radno vrijeme navedenih objekata za vrijeme 

proslave novogodišnjih praznika. 

Dijelom petim, odnosno članom 12. propisan je nadzor nad provođenjem odluke. 



Dijelom šestim, odnosno članom 13. propisane su kaznene odredbe. 

Dijelom sedmim, članovima 14. i 15. propisana je obaveza poslovnih subjekata koji obavljaju 

djelatnosti utvrđene nacrtom Odluke da radno vrijeme usklade s odredbama ove odluke u roku od 

30 dana od dana stupanja na snagu. 

 

IV FINANSIJSKA SREDSTVA  

 

Za provođenje ove Odluke nisu potrebna sredstva iz Budžeta Grada Zenica.  
 

 

V OBRAZLOŢENJE POSTUPKA  

 

Ova odluka podnosi se u fazi nacrta iz kojeg razloga je potrebno provesti javnu raspravu u trajanju 

od 30 dana. 

 

 

 
 


